
К ОПУБЛИКОВАНИЮ

КОМИ РЕСПУБЛИКАСА ЮРАЛЫСЬЛӦН

ИНДӦД

«Содтӧд дасьлун режим пыртӧм йылысь» 

Коми Республикаса Юралысьлӧн 2020 во рака тӧлысь 15 лунся 16 №-а

Индӧдӧ вежсьӧмъяс пыртӧм йылысь

Шуа:

1.  Пыртны «Содтӧд  дасьлун  режим  пыртӧм  йылысь» Коми

Республикаса Юралысьлӧн 2020 во рака тӧлысь 15 лунся 16 №-а Индӧдӧ

вежсьӧмъяс содтӧд серти.

2. Тайӧ Индӧдыс вынсялӧ сійӧс официальнӧя йӧзӧдан лунсянь.

Коми Республикаса Юралысь                                                                 В. Уйба

Сыктывкар

2020 вося йирым тӧлысь 18 лун

114 №



Коми Республикаса Юралысьлӧн

2020 во йирым тӧлысь 18 лунся 114 №-а Индӧд дорӧ

СОДТӦД

«Содтӧд дасьлун режим пыртӧм йылысь» Коми Республикаса Юралысьлӧн

2020 во рака тӧлысь 15 лунся 16 №-а Индӧдӧ пыртӧм

ВЕЖСЬӦМЪЯС

«Содтӧд  дасьлун  режим  пыртӧм  йылысь»  Коми  Республикаса

Юралысьлӧн 2020 во рака тӧлысь 15 лунся 16 №-а Индӧдын:

1. Содтыны татшӧм сюрӧса 3 пункт:

«3.  Гражданалы  сэк,  кор  налӧн  лоисны острӧй респираторнӧй

инфекциялӧн признакъясыс, дзик пыр  колӧ шыӧдчыны гортын медицина

отсӧг сетӧмла медицина организацияясӧ ветлытӧг да самоизоляция режимӧ

кутчысьӧм могысь овны гортын.».

2. 5.2 пункт гижны тадзи:

«5.2.  могмӧдны  уджалысьясӧн  самоизоляция  режимӧ  кутчысьӧм

могысь гортын олӧмсӧ:

1) сэк, кор индӧм уджалысьяслысь эрдӧдӧма острӧй респираторнӧй

инфекциясӧ;

2)  сійӧ  кадпассянь,  кор  накӧд  ӧтлаын  олысь  йӧзлысь  эрдӧдӧма

острӧй респираторнӧй  инфекциялысь  признакъяссӧ да  сэк,  кор  эм

медицина  организациялӧн  документ  сы  йылысь,  мый  уджалысьлы  колӧ

кутчысьны самоизоляция режимӧ;».

3. Содтыны татшӧм сюрӧса 9.9 пункт:

«9.9.  Коми  Республикаса  йӧзлысь  дзоньвидзалун  видзан

министерстволы: 

1)  могмӧдны  гражданалы  колана  мындаын  амбулаторно-

поликлиническӧй отсӧг сетӧмсӧ, сы лыдын шойччан да уджавтӧм праздник

лунъясӧ;



2) могмӧдны медицина организацияясӧн гражданалы, кодъяс олӧны

йӧзкӧд ӧтлаын, кодъяслысь эрдӧдӧма острӧй респираторнӧй инфекциялысь

признакъяссӧ,  документ  сетӧмсӧ  сы  йылысь,  мый  налы  самоизоляция

режимӧ кутчысьӧм могысь колӧ овны гортын.».

